
1. INTRODUZZJONI

L-ghan ta’ dan ir-rapport huwa li jgharraf lill-istituzzjonijiet Komunitarji 1-ohra, lill-Istati
Membri u lill-pubbliku, dwar l-implimentazzjoni tad-Direttiva 2000/53/KE dwar vetturi li ma
ghadhomx jintuzaw' ghall-perjodu bejn il-21 ta’ April 2002 u 1-21 ta’ April 2005 (jew, bejn 1-
1 ta” Mejju 2004 u 1-21 ta’ April 2005, ghall-Istati Membri li nghaqdu mal-Komunita
Ewropea wara 1-1 ta” Mejju 2004).

Ir-rapport tfassal abbazi ta’ kwestjonarju dwar l-implimentazzjoni ta’ din id-Direttiva stabbilit
mid-De¢izjoni tal-Kummissjoni 2001/753/KE?, b’konformita mal-procedura stipulata fl-
Artikolu 6 tad-Direttiva 91/692/KEE’. Huwa bbazat fuq informazzjoni moghtija mill-Istati
Membri u huwa akkumpanjat minn dokument ta’ hidma ta’ l-istaff tal-Kummissjoni li jaghti
aktar dettalji dwar l-informazzjoni u d-dejta li waslet minghandhom.

L-Istati Membri kollha ghaddew lill-Kummissjoni d-dejta dwar I-implimentazzjoni nazzjonali
li tirrigwarda l-inkorporazzjoni tad-Direttiva fil-legizlazzjoni nazzjonali. Ghalkemm jidher li
din l-inkorporazzjoni hija sodisfacenti, ghall-ghaxar Stati Membri godda li nghaqdu mal-
Komunita flI-1 ta’ Mejju 2004, il-kontroll tal-konformita tal-mizuri ta’ implimentazzjoni
nazzjonali mad-dispozizzjonijiet tad-Direttiva ghadu ghaddej, u dan jista’ jqajjem
kwistjonijiet godda dwar nuqqas ta’ konformita.

Ghal dak 1i ghandu x’jagsam ma’ Il-implimentazzjoni u Il-infurzar effettivi tad-
dispozizzjonijiet legali, peress li ftit biss mill-Istati Membri taw it-taghrif specifikat fil-parti 2
tal-kwestjonarju (li ghandu jinghata skond ma jkun disponibbli, u b’harsien tal-kunfidenzjalita
kummer¢jali u industrijali), mhux facli li, abbazi ta’ dawn ir-rapporti nazzjonali, jinkiseb
rendikont preciz tal-funzjonament tad-Direttiva fl-Istati Membri. Barra minn hekk, qabel ma
I-Istati Membri jirrapportaw dwar il-miri ghall-uzu mill-gdid/irkupru u ghall-irkupru/riciklagg
li jirnexxilhom jilhqu, ma tistax tinkiseb stampa cara tal-qaghda attwali f’dak 1i ghandu
x’jagsam mar-ric¢iklagg u l-irkupru ta’ vetturi i ma ghadhomx jintuzaw. Dawn ir-rapporti,
obbligatorji u bid-dejta ghall-2006, ghandhom isiru skond ir-regoli stipulati fid-Decizjoni tal-
Kummissjoni 2005/293/KE* u jintbaghtu lill-Kummissjoni fi Zmien 18-il xahar minn tmiem
is-sena rilevanti, i.e. sat-30 ta' Gunju 2008.

GU L 269, 21.10.2000, p. 34.
GU L 282, 26.10.2001, p. 77.
GU L 377,23.12.1991, p. 48.
GU L 94, 12.4.2005, p. 30.

2. ID-DIRETTIVA 2000/53/KE DWAR IL-VETTURI LI MA GHADHOMX JINTUZAW

Id-Direttiva 2000/53/KE tispecifika rekwiziti specifici ghall-gestjoni tal-vetturi li ma
ghadhomx jintuzaw. L-ghan ewlieni taghha huwa I-prevenzjoni ta’ skart mill-vetturi u, barra
minn hekk, I-uzu mill-gdid, ir-ri¢iklagg u forom ohra ta’ rkupru ta’ vetturi 1i ma ghadhomx
jintuzaw u tal-komponenti taghhom, biex jonqos ir-rimi ta’ skart. Id-Direttiva ghandha wkoll
l-ghan li ttejjeb il-prestazzjoni ambjentali ta’ l-operaturi ekonomi¢i kollha li huma involuti
fic-¢iklu tal-hajja tal-vetturi u specjalment, ta' l-operaturi li huma involuti direttament fit-
trattament tal-vetturi i ma ghadhomx jintuzaw.

L-Istati Membri kollha taw, lill-Kummissjoni, id-dettalji tal-ligijiet, regolamenti u
disposizzonijiet amministrattivi li huma adottaw sabiex jikkonformaw mad-Direttiva.
Bhalissa, ghaddejjin proé¢eduri ta’ ksur differenti kontra 5 Stati Membri (il-Belgju, Franza, I-
Italja, il-Portugall u r-Renju Unit).

Kwazi I-Istati Membri kollha ma ezentawx il-vetturi li jigu prodotti f’ammonti zghar mill-
obbligi tar-rekwiziti ta’ hatt, irkupru u ric¢iklagg, mill-konformita ma’ l-istandards ta’
kodifikazzjoni u taghrif dwar il-hatt, u mir-rekwiziti ta’ prezentazzjoni ta' rapporti u
informazzjoni. Din l-eZenzjoni inghatat biss mill-Irlanda, il-Litwanja u r-Renju Unit.

Hafna mill-Istati Membri adottaw diversi mizuri ta’ prevenzjoni bl-ghan li jillimataw l-uzu
ta’ sustanzi perikoluzi fil-vetturi u biex ma jithalliex isir rilaxx ta’ dawn is-sustanzi fl-
ambjent, kif ukoll biex jiffacilitaw il-hatt, 1-uzu mill-gdid, 1-irkupru u r-riciklagg ta’ vetturi u
li jigu integrati aktar materjali ri¢iklati fil-vetturi u prodotti ohrajn. Xi Stati Membri li
ghandhom industrija nazzjonali tal-vetturi (bhal Franza u 1-Germanja), jinkoraggixxu t-tibdil
fid-disinn tal-vetturi billi jimponu obbligi legali u rekwiziti ta’ informazzjoni fuq il-
manifatturi. Pajjizi ohra jiffokaw fuq id-disinn ta’ l-ispare parts jew fuq ir-restrizzjoni ta’
¢erti sustanzi. Il-Belgju, il-Germanja, Spanja, Malta u 1-Portugall adottaw mizuri godda li
ghandhom I-ghan li jinkoraggixxu I-uzu mill-gdid, ir-ri¢iklagg u l-irkupru ta’ komponenti tal-
vetturi, fosthom, kampanji ta’ promozzjoni, linji ta’ gwida teknici, ghajnuna finanzjarja ghall-
R&D (ricerka u zvilupp) u ghall-innovazzjoni, u proc¢eduri ta’ awtorizzazzjoni.

L-Istati Membri kollha adottaw legizlazzjoni li tillimita l-uzu ta' ¢omb, merkurju, kadmju
u kromju ezavalenti fil-vetturi u fil-komponenti taghhom, kif ukoll listi dettaljati ta'
ezenzjonijiet minn din il-projbizzjoni ta’ metalli tqal (i.e. ta' densita gholja) 1, fil-bi¢¢a I-kbira
tal-kazijiet, huma traspozizzjoni letterali tat-test ta’ 1-Anness II tad-Direttiva 2000/53/KE.

[l-bicca 1-kbira ta’ l-Istati Membri kkomunikaw li adottaw mizuri bl-ghan li jizguraw li I-
operaturi ekonomic¢i jistabbilixxu sistemi ghall-gbir tal-vetturi kollha li ma ghadhomx
jintuzaw u, sakemm ikun teknikament vijabbli, tal-parts uzati li meta jitnehhew waqt it-
tiswija ta’ vetturi tal-passiggieri jsiru skart, kif ukoll li jkun hemm bizzejjed facilitajiet ta’
kollezzjoni ta' skart fit-territorju nazzjonali taghhom. In-numru ta’ facilitajiet ta’ trattament
awtorizzati jvarja bejn 0 f"Malta u aktar minn 1,500 fl-Italja, li jindika diskrepanza kbira
f’termini ta’ kapacita ta’ trattament fost id-diversi Stati Membri.

Fir-rigward tar-responsabbilta organizzattiva ghat-twaqqif ta’ netwerk ta’ kollezzjoni, xi
Stati Membri ghaddew din ir-responsabbilta lill-operaturi ekonomic¢i (Cipru), filwaqt li ohrajn
imponew din ir-responsabbilta fuq il-manifatturi u importaturi tal-vetturi (I-Awstrija, Spanja,
il-Finlandja, 1-Ungerija, l-Irlanda, I-Italja, il-Litwanja u 1-Olanda). Hafna mill-Istati Membri
jispecifikaw il-kopertura geografika li ghandu jkollhom l-operaturi ekonomi¢i, li jew tkun
marbuta mad-densita tal-popolazzjoni (fl-Irlanda) jew mad-distanza geografika (perezempju,

MT



MT

fragg ta' 50km fl-Ungerija, fil-Litwanja u fis-Slovenja). Fil-Latvja u 1-Portugall hija prevista
l-possibbilta li jigi inkorporat netwerk immexxi minn entita indipendenti, izda jkun mehtieg li
l-manifatturi u importaturi tal-vetturi juru prova li huma asso¢jati ma' netwerk ta' dan it-tip.
Fis-Slovenja, il-facilitajiet ta’ kollezzjoni huma obbligati li jiggarantixxu kopertura suffi¢jenti.
F’xi Stati Membri, joperaw zewg sistemi fl-istess hin: dik ta’ facilitajiet ikkuntrattati mal-
produtturi, u dik ta’ facilitajiet indipendenti (fl-Irlanda u fir-Renju Unit).

Fil-legizlazzjoni taghhom, I-Istati Membri kollha dahhlu mizuri bl-ghan li jizguraw L I-
vetturi kollha li ma ghadhomx jintuzaw jigu trasferiti lill-facilitajiet ta' trattament
awtorizzati. Fil-bicca 1-kbira tal-kazijiet, dawn id-dispozizzjonijiet jobbligaw lill-facilitajiet
ikkoncernati li jiksbu licenzja ghall-kollezzjoni u t-trattament u jobbligaw lill-ahhar
proprjetarju tal-vettura li ma ghadhiex tintuza li jiddisponi mill-vettura f’siti ta’ kollezzjoni
licenzjati biss. Hafna mill-Istati Membri jippermettu lil agenti jew manifatturi li jir¢ievu
vetturi biex wara jittrasferuhom lill-facilitajiet ta’ trattament awtorizzati. Fil-bi¢ca 1-kbira ta' I-
Istati Membri, huwa mejqus bhala delitt 1i wiehed jabbunduna l-vettura minflok ma jehodha
f’facilita ta’ trattament awtorizzata, jew li wiehed jigbor u jitratta vetturi minghajr I-
awtorizzazzjoni mehtiega.

L-Istati Membri kollha rrapportaw li stabbilixxew sistema ta’ tnehhija tar-registrazzjoni li
torbot din it-tnehhija ta’ registrazzjoni ta’ vetturi mal-hrug ta’ certifikat ta’ distruzzjoni tal-
vettura minn facilita ta’ trattament awtorizzata. F’ghadd zghir hafna ta’ Stati Membri, kienet
prevista il-possibbilta ta’ hrug ta’ Ccertifikati ghad-distruzzjoni mill-produtturi, agenti u
kolletturi, f’isem il-fa¢ilita ta’ trattament awtorizzata. Fl-Istati Membri kollha, ittichdu mizuri
li jizguraw it-trasferiment ta’ vetturi li ma ghadhomx jintuzaw lill-facilitajiet ta’ trattament
awtorizzati.

L-Istati Membri kollha kkomunikaw li implimentaw dispozizzjonijiet ta' gbir bla hlas, li
bihom, I-ahhar proprjetarju tal-vettura li ma ghadhiex tintuza ma ghandu jhallas xejn ghall-
gbir taghha, kif jitlob il-prin¢ipju ta’ responsabbilta tal-produttur. F’hatna mill-kazijiet, il-
vetturi jigu accettati, sakemm ma jkunux nieqsa minn komponenti essenzjali nnumerati fil-
legizlazzjoni jew ikun fihom skart addizzjonali. Vettura titqies li jkollha valur negattiv meta 1-
ispejjez ghall-gestjoni taghha jkunu oghla mid-dhul tal-materjali rkuprati minnha. Fil-bi¢c¢a 1-
kbira tal-kazijiet, ir-responsabbilta tal-produttur tibda minn dan il-hin; madankollu, minhabba
l-prezzijiet attwali tal-materjali, ftit gew rapportati accettazzjonijiet ta’ vetturi b’valur
negattiv.

Hafna mill-Istati Membri jipprevedu ghal rikonoxximent rec¢iproku tac-certifikati ta’
distruzzjoni li jinhargu fi Stat Membru iehor.

Fl-Istati Membri kollha, l-istabbilimenti li ghandhom il-hsieb li jwettqu operazzjonijiet ta’
trattament ta’ vetturi li ma ghadhomx jintuzaw ghandhom jiksbu permess jew jigu registrati
ma’ l-awtoritajiet nazzjonali kompetenti. Fil-bi¢ca 1-kbira tal-kazijiet, 1-awtoritajiet regjunali
huma responsabbli ghall-infurzar ta’ l-obbligi, relatati mal-permessi, specifikati fil-
legizlazzjoni nazzjonali: dawn l-awtoritajiet johorgu permessi u jimmonitorjaw il-facilitajiet
ta’ trattament fir-regjuni amministrattivi rispettivi taghhom. Iz-Zmien li fih trid issir I-
eliminazzjoni tat-tniggis ivarja bejn 24 siegha (Slovenja) u 3 xhur (Litwanja).

I1-bicca 1-kbira ta’ 1-Istati Membri kkomunikaw li ged jizdied 1-uzu tas-sistema EMAS jew
tas-sistema ISO. L-Istati Membri geghdin joffru ghadd ta’ in¢entivi lill-kumpaniji biex juzaw
dawn is-sistemi, li kwazi dejjem huma volontarji. F’hafna Stati Membri, qieghed dejjem
jinfirex aktar l-uzu ta’ sistemi ta’ gestjoni ta’ l-ambjent i¢certifikati.

L-Istati Membri kollha rrapportaw li adottaw mizuri konsistenti mal-gerarkija ta’ skart
preskritta fid-Direttiva li tippromwovi l-uzu mill-gdid, ir-riciklagg u l-irkupru ta’ komponenti
tal-vetturi, bir-rimi bhala I-ahhar rikors. Primarjament, I-uzu mill-gdid, ir-ri¢iklagg u l-irkupru
jigu zgurati permezz ta’ mizuri li jkollhom l-ghan li jiggarantixxu l-hatt, il-hazna u t-
trattament xierqa tal-parts u materjali li jkunu jistghu jiehdu dan it-tip ta’ trattament. Element
importanti tas-sistemi kollha huwa l-eliminazzjoni tat-tniggis ta’ vetturi li ma ghadhomx
jintuzaw. Mizuri ohrajn jinkludu dawk ghall-holgien ta’ swieq ghall-prodotti riciklati,
inkluz id-definizzjoni ta’ miri ghall-kontenut ri¢iklat fi prodotti godda. F’hafna Stati Membri,
hemm disponibbli skemi ta’ finanzjament ukoll, li ghandhom I-ghan li jippromwovu
ghazliet ta’ trattament li jaghmel inqas hsara lill-ambjent.

L-Istati Membri kollha kkonfermaw li fil-legizlazzjoni taghhom, introdu¢ew miri ghall-uzu
mill-gdid/irkupru u ghall-uzu mill-gdid/riciklagg. F’hatha mill-kazijiet, il-miri nazzjonali
jaghmlu traspozizzjoni letterali tad-Direttiva, ghajr ghall-Olanda, li kellha tilhaq il-miri
taghha (95% ghall-uzu mill-gdid/irkupru u 85% ghall-uzu mill-gdid/ri¢ciklagg) sa 1-2007 (data
li bhalissa ged tigi riveduta). Il-partijiet responsabbli ghall-ilhiq tal-miri jinkludu 1-produtturi
flimkien ma’ l-operaturi ekonomic¢i (il-Finlandja, 1-Ungerija), l-operaturi ekonomic¢i (Cipru, 1-
Italja, Malta), il-produtturi u importaturi (il-Litwanja, 1-Olanda), il-fornituri ta’ servizzi
pubbli¢i (is-Slovenja) u l-facilitajiet ta’ trattament awtorizzati (I-Irlanda). Ir-Repubblika Ceka,
Spanja, il-Grec¢ja, 1-Ungerija, 1-Irlanda, 1-Italja, il-Latvja, Malta, il-Polonja, il-Portugall, 1-
Islovakkja u r-Renju Unit stabbilixxew rati aktar baxxi ghall-uzu mill-gdid, ri¢iklagg u rkupru
ghall-vetturi manifatturati qabel 1-1 ta’ Jannar 1980, 1i f’kull kaz huma mill-anqas 75% ta’ 1-
uzu mill-gdid/irkupru u 70% ta' l-uzu mill-gdid/ri¢iklagg. Ir-Repubblika Ceka, 1-Ungerija, 1-
Italja, il-Latvja, il-Polonja u r-Renju Unit irrapportaw li I-mizura li tintrodu¢i dawn ir-rati
aktar baxxi giet notifikata lill-Kummissjoni, u f’xi kazijiet anke lill-Istati Membri 1-ohra.
Spanja, il-Grec¢ja u Malta ghadhom ma baghtux in-notifika uffi¢¢jali.

Peress li 1-obbligu tar-rapportar dwar il-miri jibda jghodd min-nofs 1-2008, bid-dejta ghas-
sena 2006, l-informazzjoni disponibbli dwar il-miri milhuga gabel 1-2006 hija limitata. Minn
fost il-pajjizi li rrapportaw, f1-2004, erba’ Stati Membri lahqu 1-mira ta’ riciklagg ta’ 80% (il-
Belgju, id-Danimarka, 1-Olanda u l-Izvezja) u tlieta lahqu l-mira ta’ rkupru ta’ 85% (id-
Danimarka, 1-Olanda u I-Izvezja). FI-2004, 1-Awstrija, I-Germanja u r-Renju Unit ukoll gorbu
lejn il-mira ta’ riciklagg ta’ 85%.

L-Istati Membri kollha adottaw mizuri li jikkon¢ernaw l-uzu ta’ standards ta’ kodifikazzjoni
tal-komponenti u materjali 1i jikkorrispondu ma’ dawk tad-De¢izjoni tal-
Kummissjoni 2003/138/KE>, u  obbligaw lill-manifatturi  tal-vetturi 1i  jipprovdu
informazzjoni dwar il-hatt ghal kull tip gdid ta’ vettura li titqieghed ghall-bejgh fis-suq. II-
Belgju, Cipru, il-Germanja, id-Danimarka, Spanja, il-Finlandja, Franza, 1-Ungerija, il-
Lussemburgu, 1-Olanda, il-Polonja, il-Portugall, is-Slovenja u I-Izvezja semmew l-uzu tas-
sistema IDIS (International Dismantling Information System) biex tiffacilita I-hatt u l-uzu
mill-gdid ta’ parts tal-vetturi. Fl-Istati Membri kollha, hemm dispozizzjonijiet li jikkon¢ernaw
il-hatt, il-hazna u l-ittestjar ta’ komponenti li jistghu jergghu jintuzaw. Hafna mill-Istati
Membri jobbligaw lill-produtturi tal-vetturi biex jippubblikaw informazzjoni dwar id-disinn
tal-vettura, trattament li ma jaghmilx hsara lill-ambjent, il-prevenzjoni tal-produzzjoni ta’ 1-
iskart u zieda fir-riciklagg u rkupru.

> GU L 53, 28.2.2003, p. 58.

Peress 1i parti mill-informazzjoni dwar l-implimentazzjoni tad-Direttiva ghandha tinghata
skond ma tkun disponibbli u b’kunsiderazzjoni ghall-htiega ta’ harsien tal-kunfidenzjalita
kummer¢jali u industrijali, mhux I-Istati Membri kollha ghaddew din l-informazzjoni lill-
Kummissjoni.

F’hafna mill-Istati Membri, ma ttiechdux mizuri ta’ prevenzjoni godda ghajr ghal dawk
mehtiega mid-Direttiva. 11-Germanja, 1-Olanda u l-Izvezja rrapportaw ghadd ta’ inizjattivi
adottati mill-industrija tal-vetturi sabiex jillimitaw 1-uzu ta’ sustanzi perikoluzi u jiffacilitaw 1-
uzu mill-gdid, l-irkupru u r-riciklagg tal-vetturi. Fir-rigward ta’ tibdil fid-disinn ta’ karozzi bl-
ghan li jigu integrati aktar materjali ri¢iklati fil-vetturi, kienu I-ftit Stati Membri 1i ghandhom
industrija nazzjonali tal-manifattura ta’ vetturi (il-Germanja, Franza u 1-Izvezja) li adottaw
dawn il-mizuri. I1-Polonja u Franza indikaw li 1-akbar ostakolu ghal aktar progress fir-rigward
ta’ l-uzu ta’ polimeri ri¢iklati huwa d-disponibbilta ta’ materjali sekondarji li jkollhom il-
proprjetajiet mehtiega u bi prezz kompetittiv; li jikkonferma I-htiega i jittejbu s-swieq ta’
materjali riciklati fil-Komunita kollha.

Zewg Stati Membri biss (I-Izvezja u I-Litwanja) irrapportaw vetturi b’valur tas-suq negattiv
minhabba I-prezz gholi tal-metall. Fil-bi¢¢a 1-kbira tal-kazijiet, l-ahhar proprjetarju tal-vettura
jir¢ievi rimbors finanzjarju ghall-vettura li ma ghadhiex tintuza.

Kwazi ebda Stat Membru ma rrapporta tibdil fl-istrutturi ta’ gestjoni ta’ vetturi li ma
ghadhomx jintuzaw tieghu, jew li kien hemm xi distorsjoni fil-kompetizzjoni; b’hafna
pajjizi jirrapportaw tnaqqis fin-numru ta’ facilitajiet ta’ trattament awtorizzati b’konsegwenza
ta’ rekwiziti ta’ awtorizzazzjoni aktar stretti.

3. KONKLUZJONIJIET

Kollox ma' kollox, ghalkemm sar progress sinifikanti f'diversi Stati Membri biex id-Direttiva
tigi trasposta, l-implimentazzjoni ta' din il-legizlazzjoni ma' tistax titqies bhala sodisfacenti
ghal kollox; kif gie ppruvat minn ghadd ta' proc¢eduri ta’ ksur 1i jikkon¢ernaw dan il-fluss ta’
skart. F’xi Stati Membri, ghalkemm id-Direttiva giet trasposta fil-legizlazzjoni nazzjonali
kwazi b’mod letterali, jista’ jkun 1i s-sistemi ta’ gestjoni ta’ vetturi li ma ghadhomx jintuzaw
ghadhom ma bdewx jahdmu ghal kollox. In-nuqqasijiet fil-funzjonament effikaci tas-sistemi
ta’ gestjoni ta’ l-iskart spiss jirrizultaw min-nuqqas ta’ infurzar aktar milli minhabba
traspozizzjoni mhux kompleta tal-legizlazzjoni Komunitarja. Din il-kwistjoni tehtieg
attenzjoni speéjali u aktar monitoragg, kemm fuq livell Komunitarju kif ukoll fuq dak
nazzjonali. Ghaldagstant, huwa importanti li jigu intensifikati l-isforzi ta’ implimentazzjoni u
infurzar f’certi Stati Membri. II-Kummissjoni ser tkompli taghmel kontrolli tal-konformita u
tiltaga’ regolarment ma’ 1-Istati Membri sabiex tindirizza xi nuqqasijiet fl-implimentazzjoni
tal-legizlazzjoni Komunitarja.

